
kommunuval 2012

Politiskt samstarv – ella onga ávirkan

Annfinn Brekkstein
Býráðslimur í Tórshavnar Kommunu - Sambandsflokkurin

Hví samstarva 

Sambandsflokkurin er greið­
ur yvir, at vegurin til effek­
tiva politiska luttøku og 
ávirkan er samstarv við aðrar 
flokkar. Tað snýr seg ikki um 
at fáa alt ella onki, men um 
at seta felags mál og finna 
politiskar semjur um rakstur 
og íløgur, og um onnur stór 
politisk mál og verkætlanir. 
Tað snýr seg heldur ikki um 
at røkja egin áhugamál ella 
bara partapolitiskt áhuga­
mál, men seta seg væl inn í 
borgarans tørv, ynski og krøv, 
og um, hvussu fólk mennast 
og trívast í kommununi.

Tað var einaferð ein kend­

ur maður, Henry Ford,  sum 
segði: At leita saman er ein 
byrjan - At verða saman er 
eitt framstig - At arbeiða 
saman er ein succes.

Higartil eru framdar 
stóra íløgur í eitt nú skúlan 
á Argjahamri, sum kostaði 
umleið 200 mió.kr. og skúlan 
á Løgmannabreyt omanfyri 
100 mió.kr. Boðanesheimið 
hava allir flokkar samstarva 
um at byggja fyri umleið 
120 mió.kr. Verkætlanir, sum 
hava kravt eitt breitt polit­
iskt samstarv. 

Hvat skal samstarvast 
um – raðfestingar 
og fokus

Tað liggja fyri framman stór­
ar avbjóðingar í Tórshavnar 
Kommunu, íroknað økini í 
kommununi. Tað er avger­
andi neyðugt, at samstarvað 
verður um teir karmar, sum 
rakstur og íløgur eiga at 
verða lagdar í, bæði uppá 
styttri og longri sikt. 

Tær verkætlanir, sum 
hasta eru brúgvin um 
Sandá, fyri umleið 40 mill.kr., 
musikkskúlin kr. 45-50 mill.
kr. og nú Tórsvøllur fyri 35 
mill.kr. Tórsvøllur verður ein 
arbeiðsskapandi verkætlan, 
eitt nú við, at UEFA fer at 
fíggja við umleið 55 mió.kr. 
- hetta samanlagt fær stóra 
ávirkan á virksemið í býnum 

umframt ein møgulig spin-
off-effekt. Harafturat er 
sera umráðandi at fáa loyst 
avbjóðingina við Komm­
unuskúlanum/ Venjingar­
skúlanum - hetta kann ikki 
bíða longur. Í økjunum 
eiga eisini at verða gjørdar 
neyðugar íløgur.

Talan er um stórar og 
nógvar íløgur, men tað liggja 
enn fleiri avbjóðingar fyri 
framman og tí ræður um at 
brúka fíggarligt vit og skil. 
Sambandsflokkurin ynsk­
ir at samstarva um eina 
langtíðarætlan fyri rakstur 
og íløgur, og soleiðis tryggja 
kommununi, at neyðugar 
mennandi verkætlanir kunnu 

lata seg gera. Í hesari lang­
tíðarætlan kunnu eisini gerast 
neyðugar raðfestingar soleiðis 
at kommunan eisini hevur 
tamhald á rakstrarútreiðsl­
unum í framtíðini og skuldini. 

 
Hvør skal samstarva
Sambandsflokkurin kann 
sum útgangspunkt samstarva 
við allar flokkar. Hinvegin er 
neyðugt, at flokkarnir melda 
greitt út, hvat teir standa fyri 
politiskt og hvørjar ítøkiligar 
ætlanir hesir flokkar hava - 
eisini eftir eitt val.

Sambandsflokkurin fer 
kortini at gera greitt, at eitt 
av aðalmálunum til valið 
hesaferð er at seta skatta­

prosentið niður við einum 
prosenti í 2013. Boðanes­
heimið er næstan liðugt og 
nú skulu skattgjaldarar í 
kommununi fáa ágóðan av 
lækkingini, sum varð teimum 
lovað.

Veljarin avgerð, um hetta 
kann setast í verk, tá hesin 
aftur skal velja nýggj umboð 
í Tórshavnar Býráð. Eg vil 
arbeiða fyri konstruktivum 
samstarvi, sum er einasti veg­
urin fram fyri at fáa ávirkan 
á førda politikkin

Meðan lønmóttakararnir 
fáa 220 kr./mðr. fáa tey 
vælbjargaðu flatskatta­
lættar upp til kr. 8000,-/
mðr., alt ímeðan tey, ið  
bygt hava upp landið og 
goldið fullan takst fyri 
tað fáa 50,- kr./mðr. Vøo. 
frá 4,5 ferðir til 160 ferðir 
tað, sum pensjonistarnir 
fáa sum sømdir fyri hart 
og strævið stríð gjøg­
num eitt langt lív fyri 
land og fólk.

Men høgrapolitisku 
vindarnir blæsa bæði 
hart og kalt. Órættvísið 
kemur frá teimum, ið 
annars hava verið borðin  
gjøgnum lívið, lyft og 
lætt og hvørs vegir ofta 
hava verið slættaðir av 

teimum, ið nú fáa gráu 
tøkkina. Tað er til at 
gráta yvir. Men tað er 
ikki nokk.

Tí enn ber til at geva  
høgra eina síðstu heilsan 
við tøkk fyri vístan 
ósolidariska atburð. Øll 
tey forfjónaðu og teirra 
verjar og samsintu eiga 
at møta upp á framtíðar 
valdøgunum og atkvøða 
soleiðis, at hørðu køldu 
vindarnir verða steðg­
aðir, so sólin aftur kann 
senda sínar heitu, fjálg­
andi, lívsgevandi og 
solidarisku strálir inn í  
lívskvøld pensjonistanna 
og annars inn til øll tey, 
ið liva á lívsins skugga­
síðu.

Tvey rugbreyð 
uttan smør og 
viðskera um 
mánaðin

Dagfinnur Danbjørg

Feildøming

Bjørn Kalsø
landsstýrismaður í mentamálum

Kjak hevur staðist, nú nakrir 
lærarar hava fingið játtaðan 
stuðul úr Mentamálaráðnum 
til ískoytisútbúgving á Setri­
num. Í grein nevndari “Bjørn 
Kalsø er rangstaddur”, veit­
rar forkvinnan í Felagnum 
Føroyskir Sjúkrarøktarfrøð­
ingar fyri rangstøðu. 

Talan er um feildøming!

Bygnaðurligur munur 
millum fólkaskúlan 
og aðrar stovnar	
Munurin millum fólkaskúlan 
og aðrar almennar stovnar 
er, at einstøku fólkaskúlarnir 
hava ikki sjálvstøðuga játtan 
á fíggjarlógini. Sum dømi 
kann nevnast, at hvørki 
Skúlin við Løgmannabreyt 
ella Kirkju/Hattarvíkar Skúli 
hava sjálvstøðuga játtan. 
Skúlarnir fáa tímar eftir 
floks- og næmingatali, og 
skúlastjórar og lærarar eru 
løntir úr Mentamálaráðnum. 
Harumframt umsitur Menta­
málaráðið játtanina til eftir­

útbúgving hjá fólkaskúlalær­
arum.

Skúlastjórar hava tí 
hvørki tøkan pening ella 
ræðisrættin yvir játtanini til 
ískoytis- og eftirútbúgvingar 
hjá lærarunum.  

Afturímóti hava til dømis 
sjúkrahúsini sjálvstøðuga 
játtan á fíggjarlógini. Leiðsl­
urnar hava sjálvar ábyrgdina 
av samlaðu játtanini og gera tí 
eisini av, hvørt goldið verður 
ella ikki fyri starvsfólk, ið 
ynskja at taka ískoytis- og 
eftirútbúgvingar.

Einki nýtt undir sólini
Her er einki nýtt undir sól-
ini. Talan er um skipanir, ið 
hava virkað í mong Harr­
ans ár. Tí undrar tað meg, 
at Óluva í Gong ger slíka 
feildøming? Hon er dugna­
ligur fakfelagsleiðari, ið 
íðin vil vinna limum sínum 
sømdir, og fyri tað eigur hon 
rós uppiborið. Men hesaferð 
hevur hon ivaleyst veitrað, 

áðrenn hon hevur sett seg 
nóg væl inn í reglurnar.

Fari tí í stuttum at lýsa 
lógargrundarlagið.

Lógargrundarlagið
Eftirútbúgving  hjá fólka-
skúlalærarum er ásett í 
rundskrivi um eftir- og 
framhaldsútbúgving av 
lærarum fólkaskúlans frá 
1992. Har er ásett,  at Lands­
skúlafyrisitingin (nú Menta­
málaráðið) játtar eftir- og 
framhaldsútbúgvingini eina 
hóskandi peningaupphædd 
av játtanini til fólkaskúlan. 
Rundskrivið hevur heim­
ild í Løgtingslóg um lær­
araútbúgving frá 1980. 
Henda lóg er farin úr gildi, 
men samstundis er ásett í 
Løgtingslóg um Fróðskapar­
setur Føroya, at fyriskipanir, 
sum eru ásettar við heimild 
í lógini um læraraútbúgving, 
verða verandi í gildi, til tær 
verða broyttar ella settar úr 
gildi.

Sostatt hevur Menta­
málaráðið, sum støðan er, 
skyldu til at umsita játt­
anina til eftirútbúgving 
hjá fólkaskúlalærarum,  og 
harvið taka støðu til, hvørjar 
ískoytis- og eftirútbúgvingar 
skulu standa lærarum í boði.

Men Mentamálaráðið hev­
ur, hvørki heimild ella játtan 
til at gjalda fyri ískoytis- 
ella eftirútbúgvingar hjá 
starvsbólkum, har Menta­
málaráðið ikki er arbeiðs­
gevari.

Óluva í Gong hevur tí eftir 
míni bestu sannføring dømt 
skeivt. Flaggið má tí takast 
niður, “dysturin” byrja av 
nýggjum og bólturin spælast, 
har hann hoyrir heima í 
einstaka førinum.

Við samstarvskvøðu

Kjak	


